
Strašno / Zločin u BiH: Svirepo ubistvo psa iz vatrenog
oružja

15. 01. 2021. u 08:29:00

U Fojnici se desilo svirepo ubistvo psa iz vatrenog oružja.

Kako se navodi u saopćenju Udruženje za zaštitu životinja i okoliša "Fortuna" iz
Fojnice koji je stigao na mail redakcije portala Radiosarajevo.ba, 14. januara u 16:15
sati u mjestu Ostružnica upucan je pas.

"Prema informacijama koje imamo dva čovjeka su pucala u psa. Nakon što je tako
ranjen pokušao pobjeći krenuli su za njim i iz drugog hica ga usmrtili. Policija kao i
veterinar su obavješteni, te su izašli na mjesto zločina i izvršili uviđaj. Nakon našeg
insistiranja da se uradi obdukcija leša, uz dozvolu policije, otišli smo na lice mjesta da
preuzmemo psa i donesemo ga u veterinarsku stanicu. Međutim leša nije bilo. U
međuvremenu saznajemo da su ga komunalci odvukli na smetljište i bacili u
provaliju. Opet na naše insistiranje u telefonskom razgovoru sa komunalnim
službenikom da se pas nađe i dovede na obdukciju u veterinarsku stanicu rečeno nam je
da mi kao Udruženje odemo na smetljište i da u velikoj provaliji nađemo psa i izvučemo
ga, kako bi radili pomenutu obdukciju? Na naše negodovanje komunalni službenik
nerado pristaje da psa ujutro nađe i dovuče u veterinarsku stanicu", navodi se u
saopćenju.

Poručuju da će poduzeti sve "pravne radnje po pitanju ovog svirepog ubistva".

Upozoravamo da su fotografije uznemirujućeg saržaja.

Radiosarajevo.ba pratite putem aplikacija za Android | iPhone i društvenih mreža Twitter
| Facebook | Instagram, kao i putem našeg Viber Chata.

